
Қазақстан Республикасының Үкiметi мен Әзiрбайжан Республикасының Yкiметi арасында Өнеркәсiптiң қорғаныс салалары кәсiпорындарының өндiрiстiк және ғылыми-техникалық кооперациясы туралы келісімге қол қою туралы
Қазақстан Республикасы Үкіметінің 2005 жылғы 21 мамырдағы N 486 Қаулысы

       Ескерту. Тақырыбына өзгерту енгізілді - ҚР Үкіметінің 2007.08.06.  N 669  Қаулысымен. 
      Қазақстан Республикасының Үкiметi  ҚАУЛЫ ЕТЕДI: 

      1. Қоса берiліп отырған Қазақстан Республикасының Үкiметi мен Әзiрбайжан Республикасының Үкiметi арасындағы Өнеркәсiптің қорғаныс салалары кәсiпорындарының өндiрiстiк және ғылыми-техникалық кооперациясы туралы келiсiмнiң жобасы мақұлдансын. 

      2. Қазақстан Республикасының Индустрия және сауда министрі Ғалым Ізбасарұлы Оразбақовқа қағидаттық сипаты жоқ өзгерiстер мен толықтырулар енгiзуге рұқсат бepe отырып, Қазақстан Республикасының Үкiметi атынан Қазақстан Республикасының Үкiметi мен Әзiрбайжан Республикасының Үкiметi арасындағы Өнеркәсiптің қорғаныс салалары кәсiпорындарының өндiрiстiк және ғылыми-техникалық кооперациясы туралы келісімге қол қоюға өкiлеттік берiлсiн. 

       Ескерту. 2-тармаққа өзгерту енгізілді - ҚР Үкіметінің 2007.08.06.  N 669  Қаулысымен. 

      3. Осы қаулы қол қойылған күнінен бастап қолданысқа енгiзiледi. 
      Қазақстан Республикасының 

      Премьер-Министрі 


Жоба     
 Қазақстан Республикасының Yкiметi мен Әзiрбайжан 

Республикасының Үкiметi арасындағы Өнеркәсiптiң 

қорғаныс салалары кәсiпорындарының өндiрiстiк және 

ғылыми-техникалық кооперациясы туралы келiсiм 
      Қазақстан Республикасының Үкiметi мен Әзiрбайжан Республикасының Үкiметi (бұдан әрi - Тараптар), бұдан әрi "шаруашылық жүргiзу субъектілерi" деп аталатын Қазақстан Республикасы мен Әзiрбайжан Республикасы өнеркәсiбiнің қорғаныс салалары кәсіпорындарының экономикалық, өндiрiстiк және ғылыми-техникалық ынтымақтастығы үшiн қолайлы жағдайларды қамтамасыз ету мақсатында мына төмендегілер туралы келiсті: 
 

  1-бап 
      Тараптар арнайы мақсаттағы өнiмдi, автоматика - телемеханика және прибор жасау жүйелерiн әзiрлеу, өндiру, жөндеу және қайта жаңғырту саласында шаруашылық жүргiзу субъектілерi арасындағы өндiрiстік және ғылыми-техникалық кооперациялық байланыстарды өзара тиiмдi негiзде құруға, сақтауға және дамытуға ықпал етедi. 

      Тараптар арнайы мақсаттағы өнiм деп қару-жарақты, әскери техниканы, құжаттаманы, жұмыстарды, қызметтердi, зияткерлiк қызмет нәтижелерiн, оның ішінде оларға (зияткерлiк меншiкке) айрықша құқықты және әскери-техникалық саладағы ақпаратты, ақпаратты қорғаудың техникалық құралдарын, сондай-ақ Тараптардың ұлттық заңнамасымен экспорттық бақылауға жататын кез-келген басқа өнiмдi түсiнедi. 
 

  2-бап 
      Материалдарды, жартылай фабрикаттарды, жинақтаушы бұйымдарды, оқу және көмекшi мүлiктi, технологиялық және ғылыми-техникалық сипаттағы қызметті кооперацияланған бiрiгiп жеткiзу қазақстандық және әзiрбайжандық шаруашылық жүргiзу субъектілерi арасындағы келiсiм-шарттары (шарттары) негiзiнде Қазақстан Республикасы мен Әзiрбайжан Республикасының заңнамасына сәйкес жүзеге асырады. 
 

  3-бап 
      Тараптар кооперация бойынша жеткiзiлетiн тауарларға белгіленетiн пайдалылықтың шектiк деңгейлерiн жақындату жөнiнде консультациялар жүргiзетiн болады. 
 

  4-бап 
      Тараптардың осы Келiсiмге сәйкес өзара жеткiзілетiн арнайы мақсаттағы өнiмдi, автоматика - телемеханика және прибор жасау жүйелерiн, ол туралы ғылыми және техникалық ақпаратты, көмекші мүлiкті үшiншi тарапқа сатуға немесе беруге Тараптар өзара келiскен жағдайда рұқсат етіледi. 
 

  5-бап 
      Тараптар мемлекетi заңнамасының және олардың мемлекеттерi бiр мезгiлде қатысушы болып табылатын халықаралық шарттардың талаптарына сәйкес осы Келiсiм шеңберінде алынған қол жетімділiгi шектелген ақпаратты қорғау жөнiнде Тараптар өзiне мiндеттемелер алады. 
 

  6-бап 
      Тараптар зияткерлiк қызмет нәтижесiне деген құқықты өзара қорғау және мемлекеттік құпияларды сақтау туралы қосымша келiсiмдерге қол қою жолымен арнайы мақсаттағы өнiмдi, автоматика - телемеханика мен прибор жасау жүйелерiн әзiрлеу, өндiру, жөндеу және қайта жаңғырту саласындағы авторлық құқықтар мен мемлекеттік құпияны сақтайтын болады. 
 

  7-бап 
      Осы Келiсiмге сәйкес өнiмдi жеткiзу кезiнде шаруашылық жүргiзу субъектілерi арасында туындауы мүмкiн барлық даулы мәселелер Тараптар мемлекеттерінің заңнамасында және келiсiм-шарттарда (шарттарда) көзделген тәртіппен шешіледi. 
 

  8-бап 
      Осы Келiсiмнiң ережелерiн iске асыру жөнiндегi уәкілетті органдар: 

      Қазақстан тарапынан - Қазақстан Республикасы Индустрия және сауда министрлiгi; 

      Әзiрбайжан тарапынан - Әзiрбайжан Республикасы Арнайы машина жасау және конверсия жөнiндегi мемлекеттiк комитетi болып табылады. 

      Тараптар мемлекеттерiнiң уәкілетті органдарының ресми атаулары немесе функциялары өзгерген жағдайда Тараптарға дипломатиялық арналар бойынша уақтылы хабарланады. 
 

  9-бап 
      Осы Келiсiмнiң ережелерiн қолдануға немесе түсiндiруге байланысты даулы мәселелердi Тараптар консультациялар және келiссөздер жолымен шешедi. 

      Тараптардың өзара уағдаластығы бойынша осы Келiсiмге Келiсiмнiң ажырамас бөлiгi болып табылатын және осы Келiсiмнiң 10-бабына сәйкес күшiне енетiн жекелеген хаттамалармен ресiмделетін өзгерiстер мен толықтырулар енгiзiлуi мүмкiн. 
 

  10-бап 
      Осы Келiсiм белгiленбеген мерзiмге жасалады және Тараптардың оның күшiне енуi үшiн қажетті мемлекетiшілiк рәсiмдердi орындағаны туралы соңғы жазбаша хабарлама алған күнiнен бастап күшiне енедi. Осы Келiсiм Тараптардың бiрi екiншi Тараптың оның күшiн тоқтату ниетi туралы жазбаша хабарламасын алған күнiнен бастап алты ай өткенге дейiн күшiнде қалады. 
      200__ жылғы "____"________ ________ қаласында әрқайсысы қазақ, әзiрбайжан және орыс тілдерiнде екi түпнұсқа данада жасалды, әрi барлық мәтiндердiң күшi бiрдей. 

      Осы Келiсiмнiң Ережелерiн түсiндiру кезiнде келiспеушіліктер туындаған жағдайда Тараптар орыс тілiндегi мәтiнге жүгiнетін болады. 
      Қазақстан Республикасының        Әзiрбайжан Республикасының 

      Yкіметi үшiн                     Yкiметi үшiн 

